Problemi di amministrazione e di istruzione 

XIIII. Kl. Februarii. Visitavimus presbyteros decanatus de Fulcardi Monte, quos convocavimus apud Sanctum Leodegarium. 

Invenimus quod presbyter de Basinvalle infamatus de quadam, licet correctus ab archidiacono, perseverat, ducens eam ad forum, et frequentat tabernas.                       

Item, [invenimus quod] presbyter Sancti Remigii, notatus de ebriositate, ludit ad talos, frequentat tabernam. 

Item, presbyter de Gilemervilla non residet in ecclesia sua, ut deberet, et aliquando amittit vestes suas in tabernis. 

Item, presbyter de Grandi Curia, infamatus est de nimia potatione. 

Istos monuimos et comminati iisdem fuimus quod si alias super his ipsos invenerimus infamatos, graviter puniemus eosdem.

IX. Kl. Decembris. Visitavimus prioratum  de Villacellis. 

Priorissa non erat ibi. Numerus monialium erat XXII; dicebant quod debebant esse XX, et priorissa duas receperat contra voluntatem et ampliavit numerum de duabus contra inhibitionem nostram. Credebant se habere satis bladum et avenam usque ad Augustum. Habebant octo vaccas et quattuor vitulos, sex equos et tres pullos. Nesciebant quantum debebant et statum domus aliquantulum ignorabant.

Nos vero, habito consilio super eo quod dictas mulieres in monialem receperat priorissa contra inhibitionem nostram, moneri fecimus priorissam praedictam de remittendis dictis mulieribus

(Registrun visitationum, Odo di Rouen, fine XIII secolo)

Qualiter autem evangelia sacramque scripturam hodie presbyteri  parochianis suis exponant, per exempla quaedam ostendamus.

Exemplum de illo qui, clerico suo quaerenti quid esset “altera”, respondit quia “piscis erat regius in partibus illis”, quod et probavit per illud “Mittite in dexteram navigii rete et invenietis altera”. 

Item exemplum de presbytero qui locum illum evangelii: “Si quis vobis aliquid dixerit, dicite quia Dominus his opus habet » ; de pectoris herba exposuit in hunc modum : « Dicite quia Dominus habet herbam illam quae vocatur hisopus”.

Item exemplum de illo qui quaesivit a magistero Iohanne Cornubiensi quis esset “busillis”; putabat enim proprium nomen regis vel alicuius magni viri fuisse. Interroganti autem magistro Iohanni ubinam  hoc et in qua scriptura inveniretur, respondit quondam “in missali”; et currens propter librum suum ostendit ei in fine columnae paginae unius scriptum “in die”, in principio vero alterius columnae “bus illis”, quod recte distinctum facit “in diebus illis”.

Non solum autem in minoribus sacerdotibus, sed etiam in maioribus, abbatibus, prioribus, episcopis et archiepiscopis tales defectus invenies. 

Item exemplum de archiepiscopo sermonem suum sic inchoante: “Audite et intellegite, vos omnes qui estis in isto sacro synodo”; sed quodam suorum submurmurante “a,a”, non impatiens correctionis subiunxit: “in ista sacra synoda”, et murmurante adhuc quodam “o et a”, tertio repetiit: “in isto sacro synoda”

(Gemma eccelsiastica, Geraldo Cambrensis, fine XII secolo)

